
 

ᒪᒃᐱᒐᖅ 1 ᐅᕙᙵᑦ 14 

 
ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᐊᑐᐊᒐᖓ 

 

ᐊᑐᐊᒐᕐᒧᑦ ᐅᓂᒃᑳᓕᐊᖅ  

ᓄᓇᕗᒻᒥ ᒐᕙᒪᖓᑦ ᑐᓂᓯᒪᑦᑎᐊᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐃᓄᖕᓂᒃ ᐱᔨᑦᑎᕐᓂᕐᓂ 

ᑭᒡᒐᖅᑐᐃᓗᓂ ᐊᒥᓲᓂᖏᑎᒍᑦ ᓄᓇᕗᑦ, ᐅᖃᐅᓯᐅᓯᒪᔪᒃᑯᑦ ᑎᑎᕋᖅᓯᒪᓂᓕᒃ 23 

ᓄᓇᕗᒻᒥ ᐊᖏᕈᑎᒥᒃ.  

 

ᐃᑲᔪᕐᓗᓂ ᑖᔅᓱᒧᖓ ᑐᕌᖅᑕᒧᑦ, ᓄᓇᕗᒻᒥ ᒐᕙᒪᖓᑦ ᐊᐃᑦᑑᑎᖃᕈᓐᓇᖅᑐᖅ ᐊᒫᖅᑖᕐᓂᖅ 

ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᒥᒃ ᐱᔪᓐᓇᕈᑎᖃᖅᑐᓄᑦ ᐃᓄᐃᑦ ᐃᖅᑲᓇᐃᔭᖅᑎᓄᑦ 

ᐱᔾᔪᑎᖃᕐᓗᑎᒃ ᐱᓇᓱᖕᓂᕐᒥᒃ ᐃᓕᓐᓂᐊᒃᑲᓐᓂᕐᓂᕐᒥᒃ ᐱᕚᓪᓕᕈᑎᒃᓴᓂᒃ ᐱᔭᕆᐊᓕᒃ 

ᐱᔪᓐᓇᖅᓯᓗᒋᑦ ᐱᑐᐃᓐᓇᐅᙱᑦᑐᑦ ᐊᒃᓱᕈᕐᓇᖅᑐᓪᓘᓐᓃᑦ ᐃᓂᑖᕆᔭᐅᓗᑎᒃ 

ᐃᖅᑲᓇᐃᔮᒃᓴᑦ.   

 

ᐱᓂᖅᓴᐅᖁᓪᓗᒋᑦ ᐅᓄᕐᓂᖅᓴᑦ ᓄᓇᕗᒻᒥ ᒐᕙᒪᖓᑕ ᐃᓄᐃᑦ ᐃᖅᑲᓇᐃᔭᕐᕕᖏᓐᓂ, 

ᐃᖅᑲᓇᐃᔭᐃᓐᓇᖅᑐᒃᓴᑦ, ᐃᓱᓕᕝᕕᒃᓴᓖᑦ, ᐃᖅᑲᓇᐃᔭᓚᐅᑲᒃᑐᓪᓗ ᐃᖅᑲᓇᐃᔭᖅᑏᑦ 

ᐱᓇᔪᒍᓐᓇᖅᑐᑦ.  ᐃᓄᐃᑦ ᐃᖅᑲᓇᐃᔭᖅᑏᑦ ᑎᓕᐅᕆᔭᐅᔪᑦ ᐱᓇᔪᖕᓂᕐᒧᑦ ᐃᓕᓐᓂᐊᕐᓂᕐᒧᑦ 

ᓄᖅᑲᖓᔾᔪᑎᒥᒃ ᑐᓂᕐᕈᑎᖃᖅᑎᑦᑎᓂᖅ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ 

ᓯᕗᓪᓕᐅᓗᒍ, ᐱᓇᔪᓚᐅᙱᓐᓂᕐᒥᓂᒃ ᐊᖏᕐᕋᖏᑕ ᐃᖅᑲᓇᐃᔭᕐᕕᖏᓐᓂ. 

 

 

ᐱᔾᔪᑎᖓ 

ᐱᔾᔪᑎᖓ ᐊᒫᖅᑖᕐᓂᖅ ᐊᑐᐊᒐᖅ ᐃᒪᓐᓇᐃᑦᑐᖅ:   

 

(i) ᐱᑎᑦᑎᓗᑎᒃ ᐃᓕᓐᓂᐊᕐᓂᕐᒧᑦ ᑐᓂᕐᕈᑎᖃᖅᑎᑦᑎᓂᕐᓂ ᐱᔪᓐᓇᕈᑎᖃᖅᑐᓄᑦ ᐃᓄᐃᑦ 

ᐃᖅᑲᓇᐃᔭᖅᑎᓄᑦ ᐱᔪᒪᔪᓄᑦ ᐱᔪᓐᓇᕈᑎᖃᓕᕐᓂᕐᓂᒃ ᓄᓇᕗᒻᒥ ᒐᕙᒪᖓᓂ 

ᐃᖅᑲᓇᐃᔭᕐᓂᕐᒥᒃ.    

(ii) ᐃᑲᔪᕐᓗᒋᑦ ᓄᓇᕗᒻᒥ ᒐᕙᒪᖓᑦ ᐃᖅᑲᓇᐃᔭᕐᕕᖏᑦ ᐃᓂᑖᖅᑎᑦᑎᓗᑎᒃ 

ᐱᑐᐃᓐᓇᐅᙱᑦᑐᓂᒃ ᐃᖅᑲᓇᐃᔮᒃᓴᓂᒃ ᒫᓐᓇ ᐱᔪᓐᓴᕈᑎᓕᖕᓂᒃ ᐱᑕᖃᙱᑦᑐᓄᑦ 

ᐃᓄᐃᑦ ᐃᖅᑲᓇᐃᔭᖅᑎᓂᑦ, ᐱᖁᓪᓗᒍ ᐊᑐᕆᐊᖃᖅᓯᒪᔪᖅ ᓄᓇᕗᒻᒥ ᒐᕙᒪᖓᑦᑕ 

ᐱᔪᒪᓯᒪᔭᖏᓐᓂ ᑕᐃᑰᓇ ᑎᑎᕋᖅᓯᒪᓂᓕᒃ 23 ᓄᓇᕗᒻᒥ ᐊᖏᕈᑎᓂᒃ.   

(iii) ᐲᕐᔫᒥᓗᒋᑦ ᑐᓗᕈᑎᑦ ᐃᓕᓐᓂᐊᒃᑲᓐᓂᕋᓱᖕᓂᕐᒧᑦ ᐃᓕᓐᓂᐊᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᐱᔪᓐᓇᕈᑎᖃᖅᑐᓄᑦ ᐃᓄᐃᑦ ᐃᖅᑲᓇᐃᔭᖅᑎᓄᑦ, ᐃᓚᐅᓗᑎᒃ ᑕᐃᒃᑯᐊ 

ᐃᖅᑲᓇᐃᔭᓕᖅᑎᑕᑦ ᐃᖅᑲᓇᐃᔭᓚᐅᑲᖕᓂᐊᕐᓗᑎᒃ ᐃᓱᓕᕝᕕᒃᓴᖃᖅᑐᓪᓗ.   

 

ᑐᙵᕕᖏᑦ 

ᐅᓇ ᐱᓕᕆᐊᒃᓴᖅ ᑐᙵᕕᖃᖅᑐᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ: 

 ᐃᓅᖃᑎᒌᑎᐊᕐᓂᖅ: ᐱᒻᒪᕆᐅᑎᑦᑎᓗᓂ ᐊᓯᒥᒃ, ᐃᓅᖃᑎᒌᓄᑦ ᐊᒻᒪ 

ᐃᒃᐱᒍᓱᑦᑎᐊᕐᓂᖅ ᐃᓄᖕᓂᑦ. 

 ᑐᙵᓇᕐᓂᖅ: ᒪᑐᐃᙶᕐᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ. 

 ᐱᔨᑦᑎᕐᓂᖅ: ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ 

ᓄᓇᓕᖕᓂᑦ. 

 ᐋᔩᖃᑎᒌᖕᓂᖅ: ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐋᔩᖃᑎᒌᖕᓂᒃᑯᓪᓗ. 

 

ᐊᑐᖅᑎᑕᐅᓂᖓ 

ᑖᓐᓇ ᐊᑐᐊᒐᖅ ᐊᑐᕈᑎᔪᖅ ᑕᒪᐃᓐᓄᑦ ᓄᓇᕗᒻᒥ  ᒐᕙᒪᖓᑦ  ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᐃᓄᐃᑦ 

ᐊᑎᓕᐅᖅᑕᐅᓯᒪᔪᑦ ᑎᑎᕋᖏᓐᓂ.  

 

ᐃᓄᐃᑦ ᐃᖅᑲᓇᐃᔭᖅᑎᑦ ᐱᔭᕇᖅᓯᓯᒪᓗᑎᒃ ᐊᒃᓱᓪᓘᓐᓃᑦ ᐊᕐᕌᒍᓂᑦ ᐱᖓᓱᓂᒃ 

ᖁᕕᐊᒋᔭᐅᓗᑎᒃ ᐱᔨᑦᑏᓐᓇᕐᓂᖏᓐᓂᒃ ᐱᔪᓐᓇᕈᑎᑖᕐᓗᑎᒃ ᐊᒫᖅᑖᕐᓂᖅ 

ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒧᑦ.  ᐱᖓᓱᓄᑦ ᐊᕐᕌᒍᓄᑦ ᐱᔭᕆᐊᖃᖅᑎᑕᖅ 

ᓱᕋᒃᑕᐅᔪᓐᓇᖅᑐᖅ ᐱᐅᓯᒋᐊᖅᑕᐅᓗᓂᓘᓐᓃᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ 

ᓄᖅᑲᖓᔾᔪᑎ ᑲᑎᒪᔨᕋᓛᖏᓐᓄᑦ ᐱᔾᔪᑕᐅᔪᒥᒃ ᐱᔾᔪᑕᐅᔪᒧᑦ.  

 

ᑐᑭᖏᑦ 

 

ᖁᕝᕙᓯᖕᓂᖅᓴᒥ ᐃᓕᓐᓂᐊᕐᓂᕐᒥᒃ ᐊᕐᕌᒍᖓ ᓇᓕᒧᒋᔭᖓ ᒪᕐᕉᖕᓄᑦ 

ᐃᓱᓕᕝᕕᒃᓴᐅᑎᖃᕐᓗᓂ ᐅᕝᕙᓘᓐᓃᑦ ᐃᓕᓐᓂᐊᕐᓇᑦ, 8−ᓄᑦ ᑕᖅᑭᓅᒐᔪᒃᑐᖅ, ᑭᓯᐊᓂ 

ᐅᖓᑖᓅᙱᑦᑐᖅ 12 ᑕᖅᑭᑦ.    

ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᑮᓇᐅᔾᔭᒃᓵᖅ ᐅᕗᖔᖅᑎᑦᑎᔪᖅ ᐃᖅᑲᓇᐃᔭᖅᑎᐅᑉ ᒫᓐᓇᐅᔪᖅ ᖃᔅᓯᐅᔪᒧᑦ 

ᐊᑭᓕᖅᓱᖅᑕᐅᓂᖓᒍᑦ ᐃᓚᐅᑎᑦᑎᙱᖦᖢᓂᓗ ᖃᓄᑐᐃᓐᓇᖅ ᐃᓚᒃᑲᓐᓂᖏᓐᓂ 

ᐃᑲᔫᓯᐊᓂᒃ, ᐱᕚᓪᓕᕈᑎᒃᓴᓂᒃ ᐱᔪᓐᓇᖅᑎᑕᐅᔾᔪᑎᓂᒃᓗ.   

 

ᑲᔪᓯᔪᒥᒃ ᐃᖅᑲᓇᐃᔭᐃᓐᓇᕐᓂᕐᒧᑦ ᐊᑭᓕᐅᑎ ᐅᕗᖔᖅᑎᑦᑎᔪᖅ: 

i. ᐅᓚᕕᑕᐅᙱᑦᑐᒥᒃ ᐃᖅᑲᓇᐃᔮᖃᕐᓂᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ;  

ii. ᐅᓚᕕᑕᐅᙱᑦᑐᒥᒃ ᐃᖅᑲᓇᐃᔮᖃᕐᓂᖅ ᒐᕙᒪᖓᓂ ᓄᓇᑦᓯᐊᖅ 

ᐱᑎᑕᐅᓗᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᓕᓚᐅᖅᑐᖅ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓂ ᐊᐃᕆᓕ 1, 1999. 

iii. ᐃᖅᑲᓇᐃᔭᓚᐅᕐᓂᑯ ᐃᖅᑲᓇᐃᔭᖅᑎ ᓄᖅᑲᖅᑎᑕᐅᔪᖅ 

ᐃᓂᑖᖅᑎᑕᐅᒃᑲᓐᓂᕐᖢᓂᓗ ᐃᖅᑲᓇᐃᔮᒧᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ;  

iv. ᑲᑎᑉᐸᓪᓕᐊᔪᑦ ᐃᖅᑲᓇᐃᔭᕐᓂᖅ ᐃᓄᒃ ᐃᖅᑲᓇᐃᔭᖅᑎ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓂ.  

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ ᐅᕗᖔᖅᑎᑦᑎᔪᖅ ᓄᖅᑲᖓᔪᓐᓇᐅᑎ 

ᐊᐃᑦᑑᑎ ᐃᓚᒋᓗᓂᐅᒃ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᐃᖅᑲᓇᐃᔭᖅᑎᒧᑦ 

ᐃᓕᓐᓂᐊᒃᑲᓐᓂᕐᓂᕐᒧᑦ ᓴᖅᑭᑕᐅᔪᖅ ᐃᓕᓐᓂᐊᕐᑎᑦᑎᓂᕐᒧᑦ ᐃᓕᓐᓂᐊᕐᕕᒃᔪᐊᒥ 

ᐊᑯᓂᐅᑎᒋᔪᓐᓇᕐᓂᐊᖅᑕᖓᒎᕐᓗᓂ (ᐊᔪᕐᓇᙱᑐᐃᓐᓇᕆᐊᖃᕐᓗᓂ ᓄᑖᖑᕆᐊᖅᑕᐅᓗᓂ 

ᐊᖏᕈᑎᒃᑯᑦ), ᑐᑭᒧᐊᒃᑎᑦᑎᓗᓂ ᐃᓕᓐᓂᐊᕌᓂᒍᓯᐊᕐᒧᑦ ᐱᓕᕆᔨᒻᒪᕆᐅᓂᕐᒧᑦ.  

ᐃᓕᓐᓂᐊᕈᑎᑦ ᐊᑐᖅᑕᐅᔭᕆᐊᓕᑦ ᐃᓕᓴᕆᔭᐅᓯᒪᔪᒧᑦ ᓯᓚᑦᑐᖅᓴᕐᕕᒃᔪᐊᒥ, 

ᓯᓚᑦᑐᖅᓴᕐᕕᖕᒥ, ᐅᕝᕙᓘᓐᓃᑦ ᐱᓕᕆᔨᒻᒪᕆᐅᓂᕐᒧᑦ ᐃᓕᓐᓂᐊᕐᕕᖕᒥ ᐊᑐᕈᓐᓇᖅᑎᑕᐅᔪᓂᒃ 

ᓯᓚᑦᑐᖅᓴᕐᕕᒃᔪᐊᑦ ᑲᓇᑕᒥ.      

 

ᐃᖅᑲᓇᐃᔭᖅᑎ ᐃᓚᐅᖃᑕᐅᓂᖓ ᐊᑯᓂᐅᙱᑦᑐᒃᑯᑦ ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᓂᕐᒥ 

ᖃᓄᐃᓕᐅᕈᑎᖏᓐᓂ ᓲᕐᓗ ᐃᓕᓐᓂᐊᓚᐅᑲᖕᓇᑦ, ᑲᑎᒪᓂᕐᓂ ᑲᑎᒪᕕᒃᔪᐊᕐᓂᕐᓂᒃᓗ 

ᐃᓱᒪᒋᔭᖅ ᐃᖅᑲᓇᐃᔮᒥ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᖅ, ᐃᓱᒪᒋᔭᐅᙱᖦᖢᓂᓗ 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ. ᐊᑯᓂᐅᙱᑦᑐᒃᑯᑦ ᐃᓕᓐᓂᐊᕐᓂᕐᒧᑦ 

ᓄᖅᑲᖓᓂᖅ ᐃᑲᔪᖅᓱᖅᑕᐅᔪᖅ ᑕᐃᑰᓇ ᐃᖅᑲᓇᐃᔭᖅᑎᓄᑦ ᒪᓕᒐᐃᑦ ᐊᕕᒃᓯᒪᓂᖓᓂ 

309. 

ᑮᓇᐅᔭᑦ ᐃᑲᔫᓯᐊᕈᑕᐅᓲᑦ ᐅᕗᖔᖅᑎᑦᑎᔪᖅ ᑮᓇᐅᔭᖅ ᐊᑭᓕᐅᑕᐅᔪᖅ ᐅᕝᕙᓘᓐᓃᑦ 

ᑭᒡᒐᖅᑐᕐᖢᒍ ᐃᖅᑲᓇᐃᔭᖅᑎ ᐱᔾᔪᑎᓄᑦ ᐃᓚᐅᖃᑕᐅᓂᕐᒧᑦ ᐃᓕᓐᓂᐊᕐᓂᕐᓂ 

ᐱᓕᒻᒪᒃᓴᐃᓂᕐᓂᒃᓘᓐᓃᑦ ᐱᓕᕆᐊᒃᓴᒥ.   

 

ᐊᖅᑯᓯᓃᑦ ᐅᕗᖔᖅᑎᑦᑎᔪᖅ ᐊᓪᓗᕆᐊᕈᑕᐅᓂᐊᖅᑐᓂᑦ ᐱᕚᓪᓕᕋᓱᒃᓗᑎᒃ 

ᐱᔭᕆᐊᓕᖏᓐᓂ ᐃᖅᑲᓇᐃᔭᕐᓂᕐᒥᒃ ᐊᑐᕐᓂᑯᖃᓕᕐᓂᕐᓂᒃ ᐅᕝᕙᓘᓐᓃᑦ ᐃᓕᓐᓂᐊᕐᓂᕐᒥᒃ 

ᐱᔪᓐᓇᖅᑎᓪᓗᒍ ᐃᖅᑲᓇᐃᔭᖅᑎ ᐱᓇᔫᑎᖃᕐᓂᕐᒧᑦ ᐱᔭᕇᖅᓯᓗᓂᓗ ᓄᑖᒧᑦ 

ᐃᖅᑲᓇᐃᔮᒃᓴᒧᑦ ᓄᓇᕗᒻᒥ ᒐᕙᒪᒃᑯᓐᓄᑦ.  

 

ᑐᕌᕆᔭᖅ ᐃᖅᑲᓇᐃᔭᕐᕕᒃ ᐃᖅᑲᓇᐃᔭᕐᕕᐅᔪᖅ ᐃᖅᑲᓇᐃᔭᖅᑎ ᓂᕆᐅᖕᓂᖃᕐᕕᒋᔭᖓ 

ᐃᖅᑲᓇᐃᔭᕐᕕᒋᓂᐊᕐᓗᓂᐅᒃ ᐱᔭᕇᓚᐅᖅᑎᓪᓗᓂ ᐃᓕᓐᓂᐊᕌᓂᒍᓯᐊᕐᒥᑦ ᐃᓕᓐᓂᐊᕐᓂᕐᒧᑦ.  

 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐅᕗᖔᖅᑎᑦᑎᔪᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᓄᓇᕗᒻᒥ 

ᒐᕙᒪᒃᑯᓐᓂ, ᓇᓗᓇᐃᖅᓯᒪᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ. 
 
 

ᒪᓕᒋᐊᓖᑦ 

ᐱᔪᓐᓇᖅᑎᑕᐅᔪᑦ 

ᐃᓄᒃ ᐃᖅᑲᓇᐃᔭᖅᑎ ᓄᓇᕗᒻᒥ ᒐᕙᒪᒃᑯᓐᓄᑦ ᐱᔪᓐᓇᕈᑎᖃᕐᓂᐊᖅᑐᖅ ᐊᒫᖅᑖᕐᓂᖅ   

ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᒥᒃ ᐊᕐᓇᖅ ᐊᖑᓪᓘᓐᓃᑦ:   

i. ᐱᔭᕇᖅᓯᓯᒪᓗᓂ ᐱᖓᓱᑦ ᐊᕐᕋᒍᓂᒃ ᑲᔪᓯᔪᒥᒃ ᐱᓕᕆᔪᑦ; 

ii. ᐱᖃᕐᓗᓂ ᐱᔭᕆᐊᓕᖏᓐᓂ ᐱᓯᒪᔭᐅᕙᒌᕆᐊᓕᖕᓂᑦ ᐃᓯᕈᑎᓗᓂ 

ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓐᓂᐊᕌᓂᒍᓯᐊᖅ ᐱᓕᕆᐊᒧᑦ;  

iii. ᐱᖃᕐᓗᓂ ᓱᓕᔪᒥᒃ ᐱᓕᕆᔾᔪᓯᕐᓄᑦ ᖃᐅᔨᓴᕈᑎᓂᑦ ᐊᔾᔨᕐᓚᖓᓂᓘᓐᓃᑦ, ᓲᕐᓗ 

ᓱᓕᔪᖅ ᖃᐅᔨᒪᔨᑕᕐᒧᑦ ᑎᑎᖅᑲᖅ ᒫᓐᓇᐅᔪᒥ ᑭᖑᓂᑦᑎᓐᓂᓘᓐᓃᑦ ᑲᒪᔨᖏᓐᓂᑦ; 

ᐊᒻᒪᓗ  

iv. ᐱᔪᒪᓂᖃᕐᓗᓂ ᑲᔪᓯᑎᑦᑎᓂᕐᒥᒃ ᐱᓕᕆᔨᒻᒪᕆᐅᓂᕐᒧᑦ ᐃᓕᓐᓂᐊᕌᓂᒍᓯᐊᒥᑦ 

ᐃᓚᐅᖃᑕᐅᔾᔪᑎᒥᒃᓘᓐᓃᑦ ᐃᒪᐃᑦᑑᔪᖅ  

 ᐊᑐᑦᑎᐊᖅᑐᖅ ᓄᓇᕗᒻᒥ ᒐᕙᒪᖓᑦᑕ ᐱᒻᒪᕆᖓ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ; ᐊᒻᒪᓗ  

 ᐱᔭᕆᐊᖃᕐᓂᕐᒦᑦᑐᖅ ᓄᓇᕗᒻᒥ ᒐᕙᒪᖓᓄᑦ, ᐃᓚᐅᓗᓂ ᐃᓄᖕᓄᑦ 

ᑎᒥᖁᑎᒋᔭᐅᔪᓄᑦ.  

ᐊᒫᖅᑖᕐᓂᖅ ᐃᑲᔪᖅᑐᐃᔪᖅ ᐊᑯᓂᐅᔪᒃᑯᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᕐᒥᒃ 

ᐃᓕᓐᓂᐊᕐᓗᓂ ᐃᓕᓐᓂᐊᕐᕕᒃ ᐱᓕᕆᕝᕕᖏᓐᓂ ᓄᓇᕗᒻᒥ ᓇᓂᑐᐃᓐᓇᕐᓗ ᑲᓇᑕᒥ.  

ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᑐᕌᖅᑎᑦᑎᔭᕆᐊᓕᑦ ᐃᓕᓐᓂᐊᕌᓂᒍᓯᐊᕐᒧᑦ ᐅᕝᕙᓘᓐᓃᑦ 

ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓚᐅᖃᑕᐅᔾᔪᑎᒥᒃ ᐃᖅᑲᓇᐃᔮᒧᑦ, ᐱᓕᕆᔨᒻᒪᕆᐅᓂᕐᒧᑦ 

ᐅᕝᕙᓘᓐᓃᑦ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕐᓂᖅ ᐱᔭᕆᐊᖃᖅᑎᑕᕐᒧᑦ ᓄᓇᕗᒻᒥ 

ᒐᕙᒪᒃᑯᓐᓄᑦ ᐱᔪᓐᓇᕈᑎᖃᕈᓐᓇᖅᓯᓇᓱᖕᓂᕐᒧᑦ, ᐃᓚᐅᑎᑦᑎᔪᓐᓇᕐᖢᓂᓗ:    

 

 ᖃᕆᑕᐅᔭᒃᑯᑦ ᐃᓕᓐᓂᐊᒐᒃᓴᑦ ᑐᕌᖅᑎᑦᑎᔪᑦ ᓯᓚᑦᑐᖅᓴᕐᕕᖕᒥ 

ᐃᓚᐅᖃᑕᐅᔾᔪᑎᒥᒃ, ᐃᓕᓐᐊᕇᖅᓯᒪᙱᑦᑐᓄᑦ ᐃᓕᓐᓂᐊᕌᓂᒍᓯᐊᖅ ᐊᒻᒪ 

ᐃᓕᓐᓂᐊᕌᓂᖕᓂᑰᓗᓂ ᐃᓕᓐᓂᐊᕌᓂᒍᓯᐊᖅ;    

 ᐱᔭᕆᐊᖃᕐᓂᕐᒦᑦᑐᒥᒃ ᐃᓕᓐᓂᐊᖅᓯᓐᓈᖅ ᐃᖅᑲᓇᐃᔭᕐᓂᕐᒧᑦ ᐊᒻᒪ 

ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ ᓇᓗᓇᐃᒃᑯᑕᖅᑖᕈᑎᒥᒃ;  

 ᐅᐸᒍᑎᓯᒪᓗᓂ ᐅᐸᖃᑦᑕᕐᓂᖅ ᐊᒻᒪ ᐅᖓᓯᑦᑐᒃᑯᑦ ᐃᓕᑉᐸᓕᐊᓂᖅ; ᐊᒻᒪᓗ  

 ᐅᓪᓗᓕᒫᖅ ᐊᒻᒪ ᐅᓪᓗ ᓇᑉᐸᖓᒍᑦ ᐃᓕᓐᓂᐊᕐᓂᖅ.  

 

ᐱᓇᔪᓚᐅᙱᓐᓂᕐᒥ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒧᑦ:    

 ᐱᔪᓐᓇᕈᑎᖃᖅᑐᑦ ᐃᖅᑲᓇᐃᔭᖅᑎᑦ ᑲᑎᖃᑎᖃᕆᐊᖃᖅᑐᑦ 

ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᔭᐃᔨᒻᒪᕆᖕᒥᒃ, ᓯᕗᒧᐊᖃᑎᒌᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐱᔭᕇᕐᓗᒍ ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ 

ᐱᕙᒌᕐᓂᕐᒧᑦ ᑎᑎᖅᑲᑦ. 

 ᐃᖅᑲᓇᐃᔭᖅᑎ ᑲᔪᓯᔪᒪᒃᐸᑦ ᐃᓕᓐᓂᐊᕐᓂᕐᒧᑦ ᐱᓕᕆᔨᒻᒪᕆᐅᓂᕐᒧᑦ 

ᐃᖅᑲᓇᐃᔮᒧᑦ ᐊᕐᓇᖅ ᐊᖑᓪᓘᓐᓃᑦ ᑕᐃᑯᖓᑦᑎᐊᖅ ᐊᑐᕐᓂᑯᖃᙱᓪᓗᓂ, 

ᐊᕐᓇᖅ ᐊᖑᓪᓘᓐᓃᑦ ᐱᓕᕆᐊᒃᓴᖅᑖᖅᑎᑕᐅᓗᓂ ᐃᖅᑲᓇᐃᔮᒧᑦ ᑕᕐᕋᓕᖕᒥᒃ 

ᐱᔭᒃᓴᒧᑦ ᐃᖅᑲᓇᐃᔭᕐᕕᖕᒥ ᐃᓄᖕᓄᓪᓘᓐᓃᑦ ᑎᒥᐅᔪᓄᑦ ᐱᔭᕆᐊᖃᒐᔪᒃᑐᓂ 

ᐱᔪᓐᓇᕈᑎᓂᒃ. 

  

ᐱᓇᔫᑕᐅᔪᑦ ᑲᔪᓯᕙᓪᓕᐊᓂᖏᑦ 

 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᐱᓇᔫᑎᖓ ᐱᔭᕆᐊᓕᒃ ᐱᔭᕇᖅᑕᐅᓗᓂ 

ᐱᓇᔪᒃᑐᒧᑦ, ᐃᓚᐅᓗᑎᒃ:  

 ᓇᓗᓇᐃᔭᖅᓯᒪᔪᑦ ᑮᓇᐅᔭᑦ ᐃᑲᔫᓯᐊᕈᑕᐅᓲᓂᒃ ᑐᒃᓯᕋᐅᑎ (ᒪᒃᐱᒐᖅ 4 

ᐱᓇᔫᑎᒥ) 

 ᑐᑭᒧᐊᒃᑎᑦᑎᔨᒧᑦ ᐃᑲᔪᖅᓱᐃᔾᔪᑎ ᐊᖏᖅᑕᐅᔾᔪᑎᓗ (ᒪᒃᐱᒐᖅ 6 ᐱᓇᔫᑎᐅᑉ 

ᑎᑎᕋᕐᕕᒃᓴᖓᓂ) 

 ᐊᖏᔪᖅᑳᑉ ᐱᖃᑖᓂᓗ ᐊᐅᓚᑦᑎᔨᒧᑦ ᐊᖏᖅᑕᐅᔾᔪᑎ (ᒪᒃᐱᒐᖅ 7 ᐱᓇᔫᑎᒥ)  

 ᓄᑖᖑᓛᖅ ᐃᖅᑲᓇᐃᔮᕆᓯᒪᔭᖏᑦ ᑎᑎᕋᖅᓯᒪᔪᑦ 

 ᐱᓕᕆᐊᔅᓴᒧᑦ ᐃᓕᓐᓂᐊᕈᑎᒃᓴᑦ 

 ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᕐᓂᕐᒧᑦ ᑎᑎᖅᑲᑦ (CAR) 

 ᖃᓄᑐᐃᓐᓇᖅ ᐊᓯᖏᑦ ᓇᓗᓇᐃᔭᐅᑎᑦ ᐊᒫᖅᑖᕐᓂᖅ ᑲᑎᒪᔨᕋᓛᓄᑦ ᕿᒥᕐᕈᔭᒃᓴᑦ  

 

ᐊᖏᖃᑎᖃᕐᓂᕐᒧᑦ ᑎᑎᖅᑲᖅ ᐃᓕᓴᕆᔭᐅᓯᒪᔪᒥ ᐃᓕᓐᓂᐊᕐᓂᕐᒧᑦ ᐱᓕᕆᕝᕕᖕᒥ 

ᐅᕝᕙᓘᓐᓃᑦ ᐱᓕᕆᔨᒻᒪᕆᖕᓄᑦ ᑲᑐᔾᔨᖃᑎᒌᓂ ᐅᕝᕙᓘᓐᓃᑦ ᐊᔾᔨᖓ ᖃᐅᔨᒪᑎᑦᑎᔾᔪᑎ 

ᐱᓇᔫᑎᒧᑦ. 

 

ᐅᕗᙵᕐᓗᑎᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᒪᓕᒋᐊᖃᖅᑕᖏᓐᓄᑦ 

ᓇᓗᓇᐃᔭᖅᓯᒪᔪᓄᑦ ᐱᓇᔫᑕᐅᔪᑦ ᑲᔪᓯᕙᓪᓕᐊᔾᔪᑎᖏᓐᓂ.  

 

ᐱᓇᔫᑎᒥᒃ ᕿᒥᕐᕈᓂᖅ  

ᐊᖏᖅᑕᐅᔾᔪᑎ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ ᐊᖏᖅᑕᐅᔪᓐᓇᖅᑐᖅ 

ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᐊᑖᓃᑦᑐᓄᑦ ᐱᔾᔪᑎᓄᑦ:  

 

 ᓄᓇᕗᒻᒥ ᒐᕙᒪᒃᑯᑦ, ᑕᐃᑰᓇ ᐃᓂᖃᓕᖅᑎᑦᑎᕙᓪᓕᐊᓂᕐᒧᑦ 

ᑲᑎᒪᔨᕋᓛᑦ, ᓇᓗᓇᐃᖅᓯᓪᓗᑎᒃ ᐱᔭᕆᐊᖃᕐᓂᖓᓂᒃ ᓇᓃᓐᓂᖅ 

ᐃᓕᓐᓂᐊᕐᓂᕐᒧᑦ ᐱᔪᓐᓇᕈᑎᖃᕐᓂᕐᓄᓪᓗ ᐊᒃᑐᐊᓂᓕᖕᓄᑦ 

ᐃᓐᓄᒃᑕᐅᓴᕋᐃᑦᑐᓐᓇᙱᑦᑐᓄᑦ ᐃᖅᑲᓇᐃᔮᓂᑦ, ᐃᓄᒃᓗ 

ᐱᔪᒪᓂᖃᕐᓗᓂ ᐱᓯᒪᔭᐅᕙᒌᕆᐊᓕᖃᕐᓗᓂ ᐃᓯᕐᓂᕐᒧᑦ ᐱᔭᕆᐊᓕᖕᓂ 

ᐱᓕᕆᐊᒃᓴᒧᑦ;   

 ᐱᔪᓐᓇᑐᐃᓐᓇᕆᐊᓕᕐᔪᐊᖅ ᐃᓄᒃ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᐅᓯᑎᒋᐊᖅᑕᐅᔪᓐᓇᖅᑐᖅ ᐱᔭᕇᖅᓯᓂᒃᑯᑦ 
ᐃᓕᓐᓂᐊᕐᓂᕐᒥᒃ.  

 

ᐃᖅᑲᓇᐃᔮᒃᓴᒧᐊᖅᑎᑕᐅᓂᖅ 

 

ᐃᓄᐃᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᔪᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ 

ᐃᓂᑖᖅᑎᑕᐅᓇᔭᖅᑐᑦ ᐃᖅᑲᓇᐃᔮᒃᓴᒧᑦ ᓯᕗᒧᐊᖃᑎᒌᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐊᑯᓂᐅᑎᒋᔭᖓᒍᑦ ᓄᖅᑲᖓᓂᖓᑕ ᓄᓇᕗᒻᒥ ᒐᕙᒪᒃᑯᓐᓂ. 

ᐃᖅᑲᓇᐃᔭᐃᓐᓇᕐᓂᐊᕐᓗᑎᒃ ᐃᖅᑲᓇᐃᔭᖅᑏᑦ ᐱᓯᒪᐃᓐᓇᕐᓗᑎᒃ ᐃᖅᑲᓇᐃᔮᒧᑦ 

ᓴᐳᒻᒥᔭᐅᓂᕐᒥᒃ.  ᐃᖅᑲᓇᐃᔭᓚᐅᑲᒃᑐᑦ ᐃᓱᓕᕝᕕᒃᓴᓕᖕᓂᒃᓗ ᐃᖅᑲᓇᐃᔭᖅᑎᑦ 

ᐱᑎᑕᐅᓗᑎᒃ ᐃᓱᓕᕝᕕᒃᓴᖃᖅᑐᒧᑦ ᐃᖅᑲᓇᐃᔮᒥ ᖃᓄᑎᒋᐅᓂᐊᕐᓂᕆᔭᕐᒧᑦ 

ᐃᓕᓐᓂᐊᖅᑕᖏᓐᓂ.  

 

ᖃᓄᑎᒋᐅᓂᖓ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑦ 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᒋᐊᕐᓂᐊᖅᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑦ 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᒥ ᐊᐃᑦᑑᑕᐅᓗᓂ ᒪᓕᑦᑎᐊᖅᑐᒃᑯᑦ 

ᓇᓕᒧᒌᒃᑎᑦᑎᔪᒃᑯᓪᓗ ᐊᑐᕐᓗᒋᑦ ᐊᑖᓃᑦᑐᑦ ᒪᓕᒋᐊᖃᖅᑐᑦ:  

  

(1) ᐃᑲᔫᓯᐊᖑᒐᔪᒃᑐᖅ 

   ᐃᑲᔫᓯᐅᖑᒐᔪᒃᑐᖅ ᐊᑭᓕᖅᑕᐅᔾᔪᑕᐅᓪᓗᓂ ᑕᒪᐃᓐᓄᑦ ᐃᓄᐃᑦ 

ᐃᖅᑲᓇᐃᔭᖅᑎᓄᑦ ᐱᓇᔫᑎᖏᑦ ᐊᖏᖅᑕᐅᓯᒪᔪᓄᑦ ᐊ ᒫ ᖅ ᑖ ᕐ ᓂ ᖅ  

ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᒃᓴᖅ ᐊᒃᑐᐊᓂᖃᓪᓚᕆᒃᑐᓄᑦ ᐅᓪᓗᒥᒧᑦ 

ᓯᕗᓂᒃᓴᑦᑎᓐᓄᓪᓗ ᐱᔭᕆᐊᓕᖕᓄᑦ ᐃᖅᑲᓇᐃᔭᕐᓗᓂ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ.  ᐃᑲᔫᓯᐊᖑᒐᔪᒃᑐᖅ ᐃᓚᐅᑎᑦᑎᓂᐊᖅᑐᖅ, 

ᐃᓱᓕᕝᕕᖃᙱᑦᑐᖅ ᑭᓯᐊᓂ ᐊᑭᓄᑦ ᐃᒪᓐᓇ:  

 ᐃᓕᓐᓂᐊᕈᑎ 

 ᐊᑕᐅᓯᐊᕐᓗᓂ ᐅᑎᕈᓐᓇᐅᑎ ᐊᐅᓪᓚᕐᓂᕐᒧᑦ ᐊᖏᕐᕋᖓᑕ 
ᓄᓇᓕᖓᓂᑦ ᐃᓂᖓᓄᑦ ᐃᓕᓐᓂᐊᕐᕕᒋᓂᐊᖅᑕᖓᑕ 

 ᐲᖅᓯᓂᖅ ᓇᖕᒥᓂᕆᔭᕐᓄᑦ ᐊᒃᑑᑎᔪᓄᑦ ᐊᖏᕐᕋᖏᑕ ᓄᓇᓕᖏᓐᓂ 
ᐃᓂᒋᓂᐊᖅᑕᖓᓄᑦ ᐃᓕᓐᓂᐊᕐᕕᒋᓂᐊᖅᑕᖓᓄᑦ (ᐅᑐᒧᓪᓗ 
ᐊᖏᕐᕋᖓᑕ ᓄᓇᓕᖓᓄᑦ) ᒪᓕᒃᓗᒍ ᓅᔾᔪᑎ ᐅᖁᒪᐃᓐᓂᒃᑰᕈᓐᓇᖅᑐᑦ   

 ᕿᒥᕐᕈᐊᑦ ᐊᓯᖏᓪᓗ ᐱᖁᑎᐅᔭᕆᐊᓕᑦ 
 ᖃᐅᔨᓴᕐᕕᖕᒥ ᐊᑭᓕᒐᒃᓵᕐᔪᑦ  

 ᐊᑎᓕᐅᖅᑕᐅᓂᕐᒧᑦ ᐊᑭᓕᒐᒃᓵᕐᔪᑦ 
 

 

 

(2) ᐃᑲᔫᑎᒃᓴᓕᒫᖅ ᑮᓇᐅᔭᓕᐊᑎᒍᑦ 

ᐃᓚᒃᑲᓐᓂᖓ ᐃᑲᔫᑎᐅᒐᔪᒃᑐᒃᑯᑦ ᓇᓗᓇᐃᖅᑕᖅ ᖁᓛᓂ, ᐃᖅᑲᓇᐃᔭᖅᑎ 

ᐱᓗᓂ ᐃᑲᔫᑎᒥᒃ ᓇᓕᒧᒋᓗᓂᐅᒃ 100% ᑮᓇᐅᔾᔭᒃᓵᕆᔭᖏᓐᓂ 

ᐊᑯᓂᐅᑎᒋᓗᒍ ᐃᓕᓐᓂᐊᕐᓇᖅ ᐊᕐᕌᒍᖓᒍᑦ, ᐃᓚᖓᓗ ᐊᑕᐅᓯᖅ ᑕᖅᑭᖅ, 

ᐊᑐᖅᑎᓪᓗᒍ ᐊᒫᖅᑖᕐᕕᒃ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᖅ.  ᐃᖅᑲᓇᐃᔭᖅᑎᑦ 

ᐱᕙᙱᓪᓗᑎᒃ ᐃᑲᔫᑎᒥᒃ ᐃᖅᑲᓇᐃᔭᖅᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᓐᓄᑦ 

ᓄᖅᑲᖓᑎᓪᓗᒋᑦ ᐃᓕᓐᓂᐊᕐᓇᖅ ᐊᕐᕌᒍᖓᓂ.  

 

(3) ᐊᑭᓕᒐᒃᓵᕐᔪᐃᑦ ᐊᑭᓕᐅᑎᓪᓗ 

ᐱᔾᔪᑎᖏᓐᓄᑦ ᓄᖅᑲᖓᓂᕐᒧᑦ ᐅᐸᒍᑎᓄᓪᓗ ᐱᓕᕆᔨᓄᑦ, ᐃᖅᑲᓇᐃᔭᖅᑎᑦ 

ᐊᒫᖅᑖᕐᕕᒃ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᕐᒥ ᐱᓇᔪᒃᓗᑎᒃ "ᓄᖅᑲᖓᓂᖅ 

ᐊᑭᓕᖅᓱᖅᑕᐅᙱᓪᓗᓂ".  ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑦ ᐃᓱᒪᒋᔭᐅᓂᐊᖅᑐᑦ 

ᐃᑲᔪᖅᑕᐅᔾᔪᑎᐅᓗᑎᒃ ᒫᓐᓇᒧᑦ ᑮᓇᐅᔾᔭᒃᓵᑎᒍᑦ, ᐊᑖᓃᑦᑐᓂᒃ ᒪᓕᒐᖃᕐᓗᑎᒃ:  

 ᐃᖅᑲᓇᐃᔭᖅᑏᑦ ᐊᒫᖅᑖᕐᓂᖅ ᓄᖅᑲᖓᓂᕐᒦᑦᑐᑦ ᐱᓇᔭᖅᑐᑦ ᑮᓇᐅᔾᔭᒃᓵᒧᑦ 

ᐊᑭᑦᑐᕆᐊᕈᑎᓂᒃ ᓴᖅᑭᑕᕐᓂᒃ ᐃᖅᑲᓇᐃᔭᖅᑎᒧᑦ ᐊᖏᖃᑎᒌᒍᑎᑦ.  

 ᓄᖅᑲᖓᓂᖅ ᐅᖓᑖᓅᖅᑐᖅ ᐊᕐᕕᓂᓖᑦ ᑕᖅᑭᓄᑦ ᐅᖓᕙᕆᐊᖅᑎᑦᑎᔪᖅ 

ᐃᖅᑲᓇᐃᔭᖅᑎᐅᑉ ᑭᖑᓪᓕᕐᒥ ᐊᑭᓕᖅᑕᐅᔾᔪᑎᖓᑕ ᑐᓐᓂᖅᑯᑕᐅᕙᒃᑐᒥᒃ 

ᐃᖅᑲᓇᐃᔭᖅᑎ ᐅᑎᕋᓱᖕᓂᖓᓂᒃ ᐃᖅᑲᓇᐃᔮᖓᓄᑦ ᐱᔭᕇᖅᓯᓗᓂᓗ 12 

ᑕᖅᑭᓂᑦ ᐊᑭᓕᖅᑕᐅᓯᒪᔪᓂᒃ, ᐅᓪᓗᓕᒫᖅᓯᐅᑎ ᐃᖅᑲᓇᐃᔭᖅᑎ 

ᐊᑐᓕᕐᕕᖓᑕ ᐅᓪᓗᖓᓂ ᐃᖅᑲᓇᐃᔭᖅᑎᐅᑉ ᑭᖑᓪᓕᖅᐹᖓᓂ 

ᑐᓐᓂᖅᑯᑕᐅᕙᒃᑐᒥ. ᑖᓐᓇ ᐃᓚᐅᑎᑦᑎᔪᖅ ᑕᒪᐃᓐᓂᒃ ᐊᑐᖅᑕᖏᓐᓂᒃ 

ᐃᖅᑲᓇᐃᔭᕐᓂᕐᒧᑦ ᑭᖑᓂᖓᓂ ᐱᔭᕇᖅᑎᓪᓗᒋᓪᓗ ᐱᑕᖃᙱᓐᓂᖅ(ᑦ) 

ᑭᓯᐊᓂ ᑭᖑᓪᓕᖅᐹᖓᓂ ᑐᓐᓂᖅᑯᑕᐅᕙᒃᑐᒥ ᐅᓪᓗᖓᓂ.  

 ᓄᖅᑲᖓᓂᕐᒧᑦ ᐃᓚᔭᐅᕙᓪᓕᐊᓲᑦ ᐱᔭᐅᕙᓪᓕᐊᕙᙱᑦᑐᑦ ᐊᒫᖅᑖᕐᓂᖅ 
ᓄᖅᑲᖓᑎᓪᓗᒍ.  

 ᐃᑲᕐᕋᓕᐊᑦ ᐅᖓᑖᓂ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖏᑦ ᐊᒻᒪ 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᖅ ᐃᑲᔫᑎᑦ ᐊᑐᕈᑎᖃᙱᑦᑐᑦ 

ᐃᖅᑲᓇᐃᔭᖅᑎᓄᑦ ᐊᒫᖅᑖᕐᓂᖅ ᓄᖅᑲᖓᔪᓄᑦ.  

 ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎ ᐊᑭᓕᖅᑕᐅᔾᔮᙱᑦᑐᑦ 

ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑐᓄᑦ ᓯᓚᑖᓂ ᓄᓇᕗᑦ.  ᐃᓕᓐᓂᐊᕐᓂᕐᒧᑦ 

ᐃᓕᓐᓂᐊᕐᕕᖕᒦᑦᑐᓄᑦ ᓄᓇᕗᒻᒥ, ᐃᖅᑲᓇᐃᔭᖅᑎ ᐱᓇᔭᖅᑐᖅ ᓄᓇᕗᒻᒥ 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎᒥᒃ ᓄᓇᓕᖓᓄᑦ ᐊᕐᓇᖅ 

ᐊᖑᓪᓘᓐᓃᑦ ᐃᓂᖃᕐᕕᒋᔭᖓᓂ ᐊᑐᖅᑎᓪᓗᒍ ᐊᒫᖅᑖᕐᓂᖅ ᓄᖅᑲᖓᔾᔪᑎ.   

 ᐱᔪᓐᓇᖅᑎᑕᐅᔪᑦ ᐃᑲᔫᑎᑦ ᐊᑭᓕᒐᒃᓴᐅᔪᑦ ᐃᖅᑲᓇᐃᔭᖅᑎᓄᑦ ᐱᓪᓗᒍ 

ᖃᓄᐃᓕᖓᓂᖓ ᐱᓕᕆᐊᒃᓴᑦ ᐱᓕᕆᔭᕐᓂ ᐃᖅᑲᓇᐃᔮᒥ 

ᐊᑭᓕᖅᑕᐅᓇᔭᙱᑦᑐᑦ ᐊᑐᖅᑎᓪᓗᒍ ᐊᒫᖅᑖᕐᓂᖅ ᓄᖅᑲᖓᓐᓇᖓ.  

ᑖᒃᑯᐊ ᐃᓚᐅᑎᑦᑎᔪᑦ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐱᒃᑲᓐᓂᕈᑎ, 

ᐱᓕᒻᒪᒃᓴᔫᑉ ᐱᔪᓐᓇᖅᑎᑕᐅᔾᔪᑎᐊ, ᑲᒪᒋᔭᖃᕐᓂᕐᒧᑦ ᐊᒻᒪ ᐊᕐᕌᒍᑕᒫᖅᓯᐅᑦ 

ᐊᔾᔨᐅᙱᑦᑐᖅ ᐱᔪᓐᓇᖅᑎᑕᐅᔪᖅ (ᐃᓗᐊᖅᓴᐃᔨᓄᑦ) ᐊᓯᖏᓪᓗ 

ᐱᔪᓐᓇᖅᑎᑕᐅᔾᔪᑎᑦ.   

 ᐃᖅᑲᓇᐃᔭᖅᑎ ᐅᑎᖅᑎᑦᑎᔭᕆᐊᓕᒃ ᐊᑐᖅᐸᒃᑐᓂ ᓇᓪᓕᐅᒃᑯᒫᕈᑎᓂᒃ 

ᐋᓐᓂᐊᕐᕕᓕᐊᕐᓂᕐᒧᑦ ᓇᓪᓕᐅᒃᑯᒫᒧᑦ.  ᑖᓐᓇ ᑕᐃᒪᐃᑎᑦᑎᓂᐊᖅᑐᖅ 

ᐊᑐᖅᐸᒃᑐᓂ ᐱᔪᓐᓇᖅᑎᑕᐅᓂᕐᓂ ᐋᖅᑭᒃᓯᒪᑎᑕᐅᓗᓂ.   

 

 ᓄᖅᑲᖅᑐᖅᓯᐅᑎᑦ, ᐃᓚᒋᐊᕈᑏᑦ ᐃᓅᒍᓐᓃᖅᑐᒥᓂᕐᒥᑦ ᐃᑲᔫᓯᐊᑦ ᐊᒻᒪ 

ᐊᔪᕈᑎᖃᕐᓂᕐᒧᑦ ᓇᓪᓕᐅᒃᑯᒫᖅ ᐊᐃᑦᑑᑎᑦ ᓈᒻᒪᒃᑐᒃᑯᑦ ᐅᑎᖅᑎᑕᐅᒐᔪᒃᑐᑦ 

ᐃᖅᑲᓇᐃᔭᖅᑎ ᐅᑎᕌᖓᑦ ᐅᓪᓗᓕᒫᖅᓯᐅᑎᐅᓗᓂ ᐃᖅᑲᓇᐃᔭᕐᓂᕐᒧᑦ.  

ᐊᑭᓕᐅᑎᑦ ᐅᑎᖅᑎᑕᐅᓗᑎᒃ ᐊᑯᓂᐅᑎᒋᔭᖓᑕ ᐊᔾᔨᒋᓗᓂᐅᒃ ᐊᒫᖅᑖᕐᓂᖅ 

ᓄᖅᑲᖓᓂᕐᒥ.  

 

ᐅᑎᕐᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕐᒥᒃ 

 

ᐃᖅᑲᓇᐃᔭᕐᕕᖕᒥ ᐱᔭᕆᐊᓕᖃᖅᑎᑦᑎᔪᑦ ᐊᔪᙱᓐᓂᕐᓂ ᐃᖅᑲᓇᐃᔮᕆᔭᐅᒐᔪᒃᑐᓂ 

ᐱᔪᓐᓇᕐᓂᐊᖅᑐᑦ ᑎᒃᑯᐊᖅᓯᔪᓐᓇᕐᓗᑎᒃ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔮᒧᑦ 

ᐃᖅᑲᓇᐃᔭᐃᓐᓇᕐᓂᐊᖅᑐᖅᓴᒥᒃ ᐃᖅᑲᓇᐃᔭᖅᑎᒥᒃ ᓈᒻᒪᒋᔭᖓᒍᑦ ᓴᓃᓐᓂᖓᑕ 

ᐃᖅᑲᓇᐃᔭᖅᑎ ᐊᑐᖅᑐᖅ ᐱᔭᕆᐊᓕᖏᓐᓂᒃ ᐃᓕᓐᓂᐊᕌᓂᖕᓂᖅ ᐱᔭᕇᖅᑕᐅᒃᐸᑦ.   

 

ᐃᖅᑲᓇᐃᔭᓚᐅᑲᒃᑐᑦ ᐃᖅᑲᓇᐃᔭᖅᑏᑦ ᐊᔪᕈᓐᓃᕋᓱᒋᐊᓕᑦ ᓄᑖᒧᑦ ᐃᖅᑲᓇᐃᔮᒧᑦ 

ᑎᒃᑯᐊᖅᑕᐅᓗᓂᓘᓐᓃᑦ ᐃᖅᑲᓇᐃᔮᒧᑦ ᐃᓱᓕᓚᐅᙱᑎᓪᓗᒍ ᐊᖏᕈᑎᖓᑦ.  

 

ᐃᖅᑲᓇᐃᔭᓚᐅᑲᒃᑐᖅ ᐃᖅᑲᓇᐃᔭᖅᑎ ᐅᑎᕋᔭᖅᐸᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ 

ᓄᖅᑲᖓᓂᕐᒥ ᐃᖅᑲᓇᐃᔭᐃᓐᓇᕐᓂᐊᕐᓗᓂ ᐃᖅᑲᓇᐃᔮᒧᐊᓚᐅᙱᓪᓗᓂ, ᒥᓂᔅᑕᐅᑉ 

ᑐᒡᓕᐊᑕ ᐊᖓᔪᖅᑳᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᖏᕈᓐᓇᖅᑐᖅ ᑲᔪᓯᑎᓪᓗᒍ 

ᐃᓅᑉ ᐱᔪᒪᔭᖓᑕ ᖃᓄᐃᓕᖓᓂᖓ ᐃᓚᒃᑲᓐᓂᖏᓐᓂ ᑕᖅᑭᑦ ᐊᕐᕕᓂᓖᑦ 

ᐱᔪᓐᓇᖅᑎᓪᓗᒍ ᐃᓚᐅᖃᑕᐅᓗᓂ ᐱᓇᓱᖕᓂᕐᓂᑦ.  

 

ᐃᖅᑲᓇᐃᔮᒧᑦ ᐊᖏᕈᑎ 

 

ᐱᒋᐊᓚᐅᙱᓐᓂᕐᒥ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᕐᒥ, ᐃᖅᑲᓇᐃᔭᖅᑎᑦ 

ᑕᑯᑎᑦᑎᔭᕆᐊᓕᑦ ᖃᐅᔨᑎᑦᑎᔾᔪᑎᒥᒃ ᐊᖏᖅᑕᐅᓂᕐᒥᓂᒃ ᐃᓕᓐᓂᐊᒃᑲᓐᓂᕐᓂᕐᒧᑦ 

ᐱᓕᕆᐊᒃᓴᒧᑦ, ᑐᕌᖅᑐᒧᑦ ᐃᓕᓐᓂᐊᕌᓂᒍᓯᐊᕐᒧᑦ ᐱᓕᕆᔨᒻᒪᕆᐅᓂᕐᒧᓪᓘᓐᓃᑦ 



 

ᒪᒃᐱᒐᖅ 10 ᐅᕙᙵᑦ 14 

 
ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᑐᕌᕐᕕᒋᔭᖓᓄᑦ, ᐃᓕᓴᕆᔭᐅᓯᒪᔪᒧᑦ ᓯᓚᑦᑐᖅᓴᕐᕕᒃᔪᐊᒥ, ᓯᓚᑦᑐᖅᓴᕐᕕᖕᒥ, 

ᐱᓕᕆᔨᒻᒪᕆᐅᓂᕐᒧᓪᓘᓐᓃᑦ ᐃᓕᓐᓂᐊᕐᕕᖕᒥ ᐊᑐᕈᓐᓇᖅᑎᑕᐅᔪᓂᒃ ᓯᓚᑦᑐᖅᓴᕐᕕᒃᔪᐊᑦ 

ᑲᓇᑕᒥ.  

 

ᐃᖅᑲᓇᐃᔭᖅᑎᑦ ᐊᑎᓕᐅᖅᓯᔭᕆᐊᖃᖅᑐᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ 

ᐊᖏᕈᑎᒥᒃ ᐅᖃᖅᓯᒪᔪᒧᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐃᓚᐅᖃᑕᐅᓂᕐᓄᑦ ᐱᓕᕆᐊᒥᑦ.   

 

ᐃᖅᑲᓇᐃᔭᖅᑏᑦ ᖃᐅᔨᒪᑎᑦᑏᓐᓇᕆᐊᓕᑦ ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᔭᐃᔨᒻᒪᕆᖕᒥᒃ 

ᓄᖅᑲᖓᓂᓕᒫᖏᓐᓂ ᐱᑎᑦᑎᓗᑎᒃᓗ ᑎᑎᕋᕐᓂᑦ ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ 

ᐱᕙᒌᔭᐃᔨᒻᒪᕆᖕᒧᑦ ᐃᓗᐊᓂ ᒪᕐᕉᒃ ᐱᓇᓱᐊᕈᓰᒃ ᐱᓚᐅᖅᑎᓪᓗᒋᑦ ᐃᓕᓐᓂᐊᕐᓂᕐᒧᑦ 

ᐱᓕᕆᕝᕕᖕᒥ. 

 

ᐃᖅᑲᓇᐃᔭᖅᑏᑦ ᐊᖏᕈᑎᖃᖅᑐᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᕐᒥ 

ᐃᑲᔪᖅᓱᐃᔾᔪᑎᒥᒃ ᐅᑎᕆᐊᖃᖅᑐᑦ ᐃᖅᑲᓇᐃᔮᖏᓐᓄᑦ ᒐᕙᒪᒃᑯᓐᓄᑦ ᐊᑯᓂᐅᑎᒋᔭᖓᒍᑦ 

ᐊᒃᓱᓪᓘᓐᓃᑦ ᐊᑯᓂᐅᑎᒋᓗᒍ ᓄᖅᑲᖓᓂᕐᒧᑦ ᐊᐃᑦᑑᑕᐅᔪᒥᒃ.  ᓄᓇᕗᒻᒥ ᒐᕙᒪᖓᑦ 

ᐃᖅᑲᓇᐃᔭᕐᕕᒋᓗᒍ ᐃᓕᓐᓂᐊᕐᓇᑦ ᓄᖅᑲᖓᓐᓇᖏᓐᓂ ᓈᓴᖅᑕᐅᔪᖅ ᐅᑎᕐᓂᕐᒧᑦ 

ᐃᖅᑲᓇᐃᔮᒧᑦ.  

 

ᐃᖅᑲᓇᐃᔭᖅᑎ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᒃᐸᑦ:  

1. ᐃᓱᓕᕝᕕᒋᐊᓂᙱᓪᓗᓂᐅᒃ ᐱᔭᕇᖅᓯᓂᖅ ᐊᖏᖅᑕᐅᓯᒪᔪᒥᒃ ᐱᓕᕆᐊᒃᓴᖅ 

ᐃᓕᓐᓂᐊᕐᓂᕐᓄᑦ ᐱᔾᔪᑎᑦᑎᐊᕙᖕᓂᒃ ᐱᔾᔪᑎᖃᙱᓪᓗᓂ;  

2. ᑲᔪᓯᙱᓪᓗᓂ ᐃᖅᑲᓇᐃᔭᕐᓂᕐᒧᑦ ᐃᖅᑲᓇᐃᔭᖅᑎᖓᓄᑦ ᒪᓕᒃᓗᓂ ᐱᔭᕇᕐᓂᖅ 

ᐃᓕᓐᓂᐊᕐᓇᒥ; ᐅᕝᕙᓘᓐᓃᑦ  

3. ᓄᖅᑲᕈᑎᓗᒍ ᐃᖅᑲᓇᐃᔮᖅ (ᐲᖅᑎᑕᐅᒃᐸᓪᓘᓐᓃᑦ) ᐱᔭᕇᓚᐅᙱᑎᓪᓗᒍ 

ᐅᑎᕐᓂᖅ ᐃᖅᑲᓇᐃᔮᒧᑦ ᐊᑯᓂᐅᓂᒃᓴᖓ;  

ᐃᖅᑲᓇᐃᔭᖅᑎ ᐅᑎᖅᑎᑦᑎᓂᐊᖅᐳᖅ ᐃᖅᑲᓇᐃᔭᖅᑎᑦᑎᔨᒧᑦ ᑕᒪᐃᓐᓂᒃ ᑮᓇᐅᔭᑎᒍᑦ 

ᐃᑲᔪᒻᑕᐅᔾᔪᑎᖏᓐᓂᒃ ᐊᑭᓕᖅᑕᓂ ᐊᖑᒻᒧᑦ/ᐊᕐᓇᒧᑦ ᐃᓕᓐᓂᐊᕐᓇᖅ ᓄᖅᑲᖓᑎᓪᓗᒍ 

ᐅᕝᕙᓘᓐᓃᑦ ᐅᓄᙱᓐᓂᖅᓴᓂ ᑮᓇᐅᔭᓕᐊᑦ ᐊᑭᓕᖅᓱᖅᑕᐅᔾᔪᑎᖏᓐᓂ.  

 

ᐃᖅᑲᓇᐃᔭᖅᑎ ᐊᑐᙱᑉᐸᑦ ᐱᔭᕇᕐᓗᒍ ᑖᓐᓇ ᐊᖏᕈᑎ ᕿᒥᕐᕈᔭᐅᓂᖅ ᑕᐃᒃᑯᓂᖓ 

ᐊᑐᖅᑐᓂᑦ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᕐᕕᖕᒥᒃᓗ ᓴᒃᑯᐃᑦᑐᓐᓇᖅᑕᖓ ᐃᖅᑲᓇᐃᔭᖅᑎ ᑐᕌᕆᒃᑲᓐᓂᖅᑕᖏᓐᓂ.  

 
 

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 



 

ᒪᒃᐱᒐᖅ 11 ᐅᕙᙵᑦ 14 

 
ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᑲᑎᒪᔨᕋᓛᖏᑦ 

 

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᖅᑭᒃᓯᓗᓂ 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ ᑲᑎᒪᔨᕋᓛᓂᑦ ᑲᒪᒋᔭᖃᖅᑐᓂ ᕿᒥᕐᕈᓂᕐᓂ 

ᑕᒪᐃᓐᓂᒃ ᐱᓇᔫᑎᓂᒃ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ.  ᖃᓄᐃᓕᖓᓂᖓ 

ᑲᑎᒪᔨᕋᓛᑦ ᐃᓱᒪᓕᐅᕐᓂᖓᒎᕐᓂᐊᖅᑐᑦ ᒥᓂ[ᑕᐅᑉ ᑐᒡᓕᐊᑕ ᐃᑲᔪᖅᑎᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᐃᓚᐅᑎᑦᑎᔪᓐᓇᕐᓗᑎᒃᓗ ᑭᒡᒐᖅᑐᐃᔪᓂᒃ ᑐᕌᕆᔭᕐᒥ 

ᐃᖅᑲᓇᐃᔭᕐᕕᖕᓂ. ᐊᑖᓃᑦᑐᑦ ᐃᓱᒪᒋᔭᐅᔭᕆᐊᓕᑦ ᕿᒥᕐᕈᔭᐅᑎᓪᓗᒋᑦ ᐱᓇᔫᑎᑦ:  

 ᓄᓇᕗᒻᒥ ᒐᕙᒪᖓᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐱᕙᒌᔭᐅᑦ ᓇᖕᒥᓂᖃᕐᓂᕐᒧᓪᓗ 

ᐱᕙᒌᔭᐅᑦ ᑐᕌᒐᖏᑦ;  

 ᐃᖅᑲᓇᐃᔮᒃᓴᑦ ᖃᐅᔨᔭᑦ ᐱᑐᐃᓐᓇᐅᙱᑦᑐᑦ ᐃᓂᑖᕆᔭᒃᓴᐅᙱᑦᑐᓪᓘᓐᓃᑦ;  

 ᐊᒃᑐᐊᓂᕆᔭᖓ ᑐᒃᓯᕋᖅᑕᒥ  ᐃᓕᓐᓂᐊᕈᑎᒋᔭᐅᓂᐊᖅᑐᓄᑦ ᑭᒡᒐᖅᑐᕐᓗᒋᑦ 

ᓯᕗᓂᒃᓴᒧᓪᓘᓐᓃᑦ ᐱᓕᕆᐊᒃᓴᐅᓂᐊᖅᑐᓂ;  

 ᐊᑯᓂᐅᑎᒋᓂᖓ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᐱᓇᔪᒃᑑᑉ, 

ᐊᑯᓂᐅᑎᒋᓂᖓ ᖃᖓᒃᑯᑦ ᒫᓐᓇ ᐃᖅᑲᓇᐃᔮᖏᓐᓂ, 

ᐱᓇᓱᒍᑎᓕᐊᕆᓯᒪᔭᖏᑦ ᐊᔪᕈᓐᓃᕐᓂᕐᓂ ᖃᐅᔨᒪᓕᕐᓂᕐᓂᒃᓗ; 

 ᐃᖅᑲᓇᐃᔮᖓ ᖃᓄᐃᓕᖓᒻᒪᖔᑦ ᐱᓇᔪᒃᑐᖅ 

(ᓯᕗᓪᓕᐅᑎᔭᒃᓴᐅᑎᑕᐅᓂᐊᖅᑐᑦ ᐱᔪᓐᓇᕈᑎᖃᖅᑐᓄᑦ 

ᐃᖅᑲᓇᐃᔭᓚᐅᑲᖕᓂᕐᒧᑦ ᐃᖅᑲᓇᐃᔭᖅᑎᓄᑦ); 

 ᐱᓇᔪᒃᑑᑉ ᒫᓐᓇ ᖃᐅᔨᒪᔭᖏᑦ, ᐊᔪᙱᑕᖏᑦ ᐊᒻᒪ 

ᐱᓕᕆᔪᓐᓇᕐᓂᖏᑦ;  

 ᐃᒪᓐᓇᐅᒐᓗᐊᖅᐸᑦ ᐱᓇᔪᒃᑑᑉ ᐱᓕᒻᒪᒃᓴᕐᓂᖓ ᐊᒻᒪ ᐱᕙᓪᓕᐊᓂᕐᒧᑦ 

ᐱᕙᒌᔭᐅᑦ, ᐊᕐᕌᒍᑕᒫᑦ ᐱᓕᕆᔾᔪᓯᖓᒍᑦ ᖁᕝᕙᕆᐊᖅᑕᐅᓂᖅ ᐊᒻᒪᓘᓐᓃᑦ 

ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᕐᓂᕐᒧᑦ ᑎᑎᖅᑲᑦ ᐃᑲᔪᖅᑐᑦ 

ᐅᐸᒍᑎᔾᔪᑎᖏᓐᓄᑦ ᐃᓕᓐᓂᐊᕐᕕᒋᔭᖓᓂ;   

 ᐃᑲᔪᖅᓱᖅᑕᐅᓂᖅ ᒫᓐᓇ ᐃᑦᖅᑲᓇᐃᔭᕐᕕᒋᔭᖏᓐᓂ ᐊᒻᒪ ᑐᕌᒐᕆᔭᖓᓂ 

ᐃᖅᑲᓇᐃᔭᕐᕕᖕᒥ; ᐊᒻᒪᓗ  

 

 ᓯᕗᓪᓕᐅᔾᔭᐅᓂᐊᖅᑐᑦ ᐃᓕᓐᓂᐊᕌᓂᒍᑎᑦ ᐱᓕᕆᐊᓄᑦ.   

 

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖃᕐᓂᐊᖅᑐᑦ 



 

ᒪᒃᐱᒐᖅ 12 ᐅᕙᙵᑦ 14 

 
ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᖃᐅᔨᒃᑲᕐᓗᒍ ᐱᓇᔪᒃᑐᖅ ᑎᑎᖅᑲᑎᒍᑦ ᐱᓇᔫᑎᖓ ᐊᖏᖅᑕᐅᖕᒪᖔᑦ 

ᐱᖁᔭᐅᙱᒻᒪᖔᓪᓘᓐᓃᑦ ᐃᓗᐊᓂ 30 ᐅᓪᓗᑦ ᐱᔭᕇᖅᑎᓪᓗᒍ ᐱᓇᔪᑎᒧᑦ 

ᐃᓱᓕᕝᕕᒃᓴᖓ.  

 

ᐃᑲᔪᕈᑎ ᓯᕗᒧᐊᖃᑎᒌᑦ 

ᓯᕗᒧᐊᖃᑎᒌᑦ ᐱᑎᑦᑎᓗᑎᒃ ᐊᑖᓃᑦᑐᓂᒃ ᐃᑲᔪᕈᑎᓯᓂᒃ ᐃᖅᑲᓇᐃᔭᖅᑎᓄᑦ 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᒥᒃ, ᐅᖃᖃᑎᒌᒍᑕᐅᓯᒪᔪᖅ 

ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᔭᐃᓕᕆᔨᒻᒪᕆᖕᒧᑦ: 

(i) ᐃᓕᓐᓂᐊᕐᓂᕐᒧᑦ ᓂᕈᐊᖅᓯᓂᖅ; 

(ii) ᐊᒃᑐᐊᓂᓕᒃ ᐃᓕᓐᓂᐊᕐᓂᕐᒧᑦ ᐱᓕᕆᕝᕕᖕᒥ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᖅᑎᑦ ᐃᑲᔪᖅᑕᐅᕝᕕᖓᑦ;  

(iii) ᐃᓕᑦᑎᕙᓪᓕᐊᓂᖅ ᐃᓕᓐᓂᐊᕐᓂᕐᒧᓪᓗ ᐊᔪᙱᓐᓃᑦ;  

(iv) ᐃᓕᓴᐃᓂᖅ ᐃᓅᓂᕐᒥᒃ ᖃᓪᓗᓈᑦ ᓄᓇᖓᓂ; ᐊᒻᒪᓗ  

(v) ᐃᑲᔪᖅᑕᐅᓂᖅ ᓇᓂᓯᓇᓱᒃᓗᓂ ᓈᒻᒪᒃᑐᒥᒃ ᐃᖅᑲᓇᐃᔮᕆᕝᕕᒋᓂᐊᖅᑕᒥᒃ 

ᑐᕌᕆᓗᒍ ᐃᖅᑲᓇᐃᔭᕐᕕᒃ ᐊᐅᔭᒃᑯᑦ ᐃᓕᓐᓂᐊᕐᓂᕐᓂ ᐅᑎᕐᓗᓂᓗ ᓄᓇᕗᒻᒥ 

ᒐᕙᒪᖓᓄᑦ.  

 

ᐃᓕᓴᐃᓂᖅ ᐱᑎᑕᐅᔪᓐᓇᕐᒥᔪᖅ ᐃᖅᑲᓇᐃᔭᖅᑎᐅᑉ ᖃᑕᙳᑎᖏᓐᓄᑦ ᓱᑲᐃᕆᐊᕐᓗᒍ 

ᓅᓐᓂᖅ.  

 

ᐃᑲᔪᖅᑕᐅᓂᖅ ᑐᕌᕆᔭᕐᒧᑦ ᐃᖅᑲᓇᐃᔭᕐᕕᖕᒧᑦ 

ᑐᕌᕆᔭᖅ ᐃᖅᑲᓇᐃᔭᕐᕕᒃ ᑲᒪᒋᔭᖃᕈᓐᓇᖅᑐᖅ ᐃᓚᐅᖃᑕᐅᔫᑉ ᐱᕙᓪᓕᐊᓂᖓᓂᒃ 

ᓄᖅᑲᖓᑎᓪᓗᒍ ᐃᒪᓐᓇ:   

 ᐱᑎᑦᑎᓗᑎᒃ ᐃᖅᑲᓇᐃᔮᒥᒃ ᐊᐅᔭᒃᑯᑦ ᓄᖅᑲᖓᓐᓇᒥ, ᐃᖅᑲᓇᐃᔮᖅ ᑐᑭᖏᓐᓂ, 

ᐱᐅᒋᓕᖅᑎᓪᓗᒍᓘᓐᓃᑦ ᐱᓕᕆᔨᒻᒪᕆᐅᓂᕐᒧᑦ ᑐᕌᕆᔭᕐᓂ ᐱᔭᕆᐊᓕᑦ; ᐊᒻᒪᓗ   

 ᐱᔪᓐᓇᖅᑎᑦᑎᓂᖅ ᐃᖅᑲᓇᐃᔮᒥᒃ ᐃᖅᑲᓇᐃᔭᖅᑎ ᐊᖏᕐᕋᕆᓗᒍ 

ᐃᖅᑲᓇᐃᔮᖃᖁᓪᓗᒍ ᑐᕌᕆᔭᕐᒥ ᐃᖅᑲᓇᐃᔭᕐᕕᖕᒥ 

ᐃᓕᓐᓂᐊᕌᓂᓚᐅᙱᑎᓪᓗᒍ.   

 
ᐃᓱᓕᕝᕕᒃᓴᓕᒃ 

 

ᐱᓕᕆᐊᒃᓴᖅ ᐃᓗᓕᖃᖅᑐᖅ ᐱᓗᑎᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᓄᓇᓕᖓᓂ 

ᐊᖏᕈᑎᒥᒃ.  ᖃᓄᑐᐃᓐᓇᖅ ᐱᔾᔪᑎᒧᑦ ᑐᓐᓂᖅᑯᓯᐊᕈᑎ ᑕᕝᕙᙵᑦ 

ᑮᓇᐅᔭᖃᖅᑎᑕᐅᔾᔪᑎᒥᒃ ᓈᒻᒪᒐᔭᙱᑉᐸᑦ ᑮᓇᐅᔭᖃᖅᑎᑕᐅᔾᔪᑎᓘᓐᓃᑦ 



 

ᒪᒃᐱᒐᖅ 13 ᐅᕙᙵᑦ 14 

 
ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᓄᖅᑲᖅᑎᑕᐅᒃᐸᑦ, ᐱᓕᕆᐊᒃᓴᖅ ᓄᖅᑲᖅᑎᑕᐅᔭᕆᐊᖃᕋᔭᖅᑐᖅ 

ᖃᐅᔨᓴᖅᑕᐅᒃᑲᓐᓂᕐᓗᓂᓘᓐᓃᑦ.  

 
 
 

ᐱᔪᓐᓇᐅᑎᒋᔭᖓᑦ ᓯᕗᓕᖅᑏᑦ ᑲᑎᒪᔩᑦ 

 

ᐱᑕᖃᖏᑦᑐᖅ ᐊᑐᐊᒐᕐᒥᑦ ᖃᓄᑐᐃᓐᓇᖅ ᑐᑭᓯᐅᒪᔭᐅᒋᐊᖃᖏᑦᑐᖅ ᑭᒡᓕᖃᖅᑎᑦᓯᓂᕐᒥᑦ 

ᒪᓕᒐᓕᐅᕐᕕᒻᒥᑦ ᐱᔪᓐᓇᐅᑎᒋᔭᐅᔪᖅ ᖃᓄᖅᑑᕈᑎᖃᕐᓂᕐᒥᑦ ᐅᕝᕙᓘᓐᓃᑦ 

ᖃᓄᐃᑕᐅᒋᐊᖅᑎᑦᓯᓂᕐᒥᑦ ᐱᔾᔪᑕᐅᓗᓂ ᖃᕆᑕᐅᔭᕋᓛᖏᑦ ᓄᓇᕗᑦ ᒐᕙᒪᐅᑉ 

ᑐᑭᒧᐊᒍᑕᐅᔫᑉ ᓯᓚᑖᓂ. 

 

ᐱᔪᓐᓇᐅᑎᓖᑦ ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᑦ 

 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ 

ᑖᓐᓇᓪᓗᐊᖅ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᖓᑦ ᓄᓇᕗᒻᒥ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᓐᓂ;   ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ, ᐊᕕᒃᓯᒪᓂᖅ 309 ᐃᓕᓐᓂᐊᕐᓂᕐᒧᑦ 

ᓄᖅᑲᖓᓂᖅ 

ᐊᐅᓚᑦᑎᔨᒻᒪᕆᖕᓄᑦ ᐃᓗᓕᖏᑦ: ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ 

ᐃᓚᐅᑎᑕᐅᙱᑦᑐᑦ ᐃᖅᑲᓇᐃᔭᖅᑎᐅᑉ ᕿᒥᕐᕈᐊᒐᖓ: ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎ 

 
 

ᐃᓱᓕᕝᕕᐊ 

 

ᐅᓇ ᐊᑐᐊᒐᖅ ᐊᑑᑎᖃᕐᓂᐊᖅᑐᖅ ᑎᑭᓐᓇᓱᖕᓂᖓᓂ 2023 

ᖃᐅᔨᓴᖅᑕᐅᒃᑲᓐᓂᕐᓂᐊᕐᖢᓂᓗ ᑕᐃᓐᓇᐅᓕᖅᐸᑦ. 

 
 

ᖃᐅᔨᒋᐊᕐᕕᒃᓴᖅ 

 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 

ᖃᐅᔨᒋᐊᕈᓐᓇᖅᑐᑎᑦ: 

 

ᑐᑭᒧᐊᒃᑎᑦᑎᔨ, ᓯᕗᒧᐊᖃᑎᒌᑦ  



 

ᒪᒃᐱᒐᖅ 14 ᐅᕙᙵᑦ 14 

 
ᐃᖅᑲᓇᐃᔭᖅᑐᓕᕆᔨᒃᑯᑦ 

  Department of Human Resources 

Havaktuliqiyikkut  

Ministère des Ressources humaines 

 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᓄᓇᕗᑦ ᒐᕙᒪᖓᑦ 

975-6005 


